
Vegleiðing frá Sjóvinnustýrinum um góðkendar bjargingarvestar umborð á 
kappróðrarbátum 

 
Í kunngerð nr. 66 frá 12. mai 2008 um bjargingarútgerð á kappróðrarbátum er ásett, at øll 
manningin á kappróðrarbáti skal vera í einum av Sjóvinnustýrinum góðkendum 
bjargingarvesti. 

 
1. Vestarnir skulu vera av góðkendum slag (typegodkendt). 
Sjóvinnustýrið góðkennir vestar merktir við evropeiska CE-merkinum ella við altjóða ratt-
merkinum. 

 

 
2. Vestarnir skulu hava ávísa uppdrift t.v.s. eginleikar at halda einum persóni flótandi. 
Uppdriftin verður ásett í Newton (N). 10 Newton svarar til uml. 1 kg. uppdrift. 

 
a. Rógvarar, ið duga væl at svimja, skulu nýta vestar við uppdrift uppá í minsta lagi 50N. 

 
b. Rógvarar, ið als ikki duga at svimja, ella ikki duga væl at svimja, skulu nýta vestar við 
uppdrift uppá í minsta lagi 150N. 

 
Vestarnir eiga at vera í sterkum litum – tað er appilsingulum, reyðum ella gulum - so lættari 
er at fáa eyga á neyðstaddan persón í sjónum. 

 
Vestarnir mugu viðlíkahaldast og/ella vera undir regluligum eftirliti samsvarandi ásetingunum 
frá framleiðaranum. 

 
 
Sjóvinnustýrið, mars 2010 


